მივლინების ანგარიში

ჯანმრთელობის მსოფლიო ორგანიზაციის ევროპის რეგიონული კომიტეტის 68-ე სესია
ევროპის რეგიონული კომიტეტის 25-ე მოწვევის მუდმივმოქმედი კომიტეტის მე-5 სესია
15-20 სექტემბერი, იტალია, ქ. რომი
 
მოგახსენებთ, რომ 2018 წლის 16-20 სექტემბერს მივლინებით ვიმყოფებოდი იტალიაში, ქ. რომში, სადაც 17-20 სექტემბერს მონაწილეობა მივიღე ჯანმრთელობის მსოფლიო ორგანიზაციის ევროპის რეგიონული კომიტეტის 68-ე სესიაში და ევროპის რეგიონული კომიტეტის 25-ე მოწვევის მუდმივმოქმედი კომიტეტის მე-5 (16 სექტემბერი) და 26-ე კომიტეტის პირველი სხდომების (20 სექტემბერი) მუშაობაში.

ნიშანდობლივია, რომ როგორც  ევროპის რეგიონული კომიტეტის 68-ე სესიას, ასევე 25-ე მოწვევის მუდმივმოქმედი კომიტეტის სხდომას უძღვებოდა საქართველო. 
აღსანიშნავია, რომ  25-ე მოწვევის მუდმივმოქმედი კომიტეტისთვის ეს იყო დასკვნითი სხდომა, რომელზეც შეფასდა კომიტეტის მიერ ერთი წლის განმავლობაში გაწეული საქმიანობა, მოწონებულ იქნა რეგიონული კომიტეტის დღის წესრიგის საბოლოო ვერსია და განხილულ იქნა მასზე განსახილველად წარდგენილი პოლიტიკური დოკუმენტებისა და ტექნიკური საკითხების სტატუსი. სხდომის ფარგლებში მოხდა აკრედიტაციის კომიტეტის ჩამოყალიბება. ვინაიდან საქართველო 2017-2018 წწ. ვადით თავმჯდომარეობს ევროპის რეგიონული კომიტეტის მუდმივმოქმედ კომიტეტს, წილად მხვდა პატივი, გავძღოლოდი აღნიშნულ სხდომას.
ჯანმრთელობის მსოფლიო ორგანიზაციის ევროპის რეგიონული კომიტეტი გახსნა რეგიონულმა დირექტორმა ქ-ნმა ჟუჟანა ჯაკაბმა. აღსანიშნავია, რომ საქართველოს წარმომადგენელი, პირველად  იქნა არჩეული რეგიონული კომიტეტის სესიის აღმასრულებელ პრეზიდენტად. 
სესიის მუშაობაში მონაწილეობა მიიღეს ევროპის რეგიონის 53 ქვეყნის ჯანდაცვის მინისტრებისა და სხვა მაღალი დონის წარმომადგენლებისგან დაკომპლექტებულმა დელეგაციებმა, სამოქალაქო სექტორისა და პარტნიორი ორგანიზაციების წარმომადგენლებმა, რომლებმაც ოთხი დღის განმავლობაში განიხილეს რეგიონული პოლიტიკის მიმართულებები, სტრატეგიული დოკუმენტების განხორციელების პროგრესი, იმსჯელეს ჯანმრთელობის მსოფლიო ორგანიზაციის პროგრამულ ბიუჯეტზე და თავისი შეფასება მისცეს ჯანმოს ევროპის ოფისის მიერ განხორციელებული აქტივობებს. დამსწრე საზოგადოებას მიესალმნენ ჯანმრთელობის მსოფლიო ორგანიზაციის გენერალური დირექტორი ბატონი ტედროს ადჰანომ გებრეიესუსი და სხვა მაღალი დონის წარმომადგენლები.
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოიციალური დაცვის მინისტრმა რეგიონული კომიტეტის სესიაზე ორჯერ წარმოთქვა სიტყვა: პირველად მან მონაწილეობა მიიღო ევროპის რეგიონული დირექტორის ქ-ნი ჟუჟანა ჯაკაბის გამოსვლის შემდეგ გამართულ დებატებში და ჯანდაცვის საყოველთაო მიწვდომადობაზე ისაუბრა, ხოლო შემდეგ -  მოხსენებით წარსდგა მინისტრთა მაღალი დონის პანელზე, რომელზეც მან მდგრადი განვითარების მიზნებზე, საყოველთაო ჯანდაცვის პროგრამასა და ჯანდაცვის სფეროში მიმდინარე და დაგეგმილ რეფორმებზე ისაუბრა, როგორიცაა ქრონიკული დაავადებების სამკურნალო მედიკამენტებზე წვდომის გაზრდა, პირველადი ჯანდაცვის რგოლის მნიშვნელობა და სხვა.  თავის გამოსვლაში, მინისტრმა მადლობა გადაუხადა ჯანმრთელობის მსოფლიო ორგანიზაციას, საქართველოს ჯანდაცვის სისტემაში მიმდინარე რეფორმების პროცესში გაწეული მხარდაჭერისათვის. 
როგორც ევროპის რეგიონული კომიტეტის 68-ე სესიის აღმასრულებელი პრეზიდენტი წილად მხვდა პატივი, გავძღოლოდი კომიტეტის სესიას და ამავე დროს, რეგიონული კომიტეტის 25-ე მოწვევის მუდმივმოქმედი კომიტეტის თავმჯდომარის რანგში, ჩემს მოხსენებაში შემეჯამებინა 2017-2018 წწ განმავლობაში მუდმივმოქმედი კომიტეტის მიერ გაწეული საქმიანობის პროგრესი, რომლის დროსაც მოკლედ მიმოვიხილე საანგარიშო პერიოდში მუდმივმოქმედი კომიტეტის ხუთი სხდომისა და ერთი ტელეკონფერენციის, ასევე - მუდმივმოქმედი კომიტეტის ფარგლებში შექმნილი სამი ქვეკომიტეტის (მმართველობის, დაავადებების გადამტანებთან კონტროლისა და „ქვეყნები ყურადღების ცენტრში“) გაწეული მუშაობის შედეგები.

სესიაზე განხილულ იქნა ჯანმრთელობის მსოფლიო ასამბლეისა და აღმასრულებელი საბჭოს რეზოლუციებისა და გადაწყვეტილებების შესრულების მდგომარეობა და მიღებული პოლიტიკური დოკუმენტების სტატუსი, კერძოდ, მდგრადი განვითარების მიზნების 2030 დღის წესრიგის, ჯანმრთლობა 2020-ისა და ჯანმრთლობისა დ კეთილდღეობის ევროპის პოლიტიკის ჩარჩო-დოკუმენტის საზგაო რუკის განხორციელების მდგომარეობა; დოკუმენტი - საზოგადოებრივი ჯანმრთელობის ხელშეწყობა მდგრადი განვითარებისთვის; „შეუძლიათ თუ არა ადამიანებს, გადაიხადონ ჯანდაცვის მომსახურების საფასური“ - ევროპის რეგიონში ფინანსური დაცულობის ახალი მტკიცებულებები; საზოგადოებრივი ჯანმრთელობის რისკებზე მზაობისა და რეაგირების გაუმჯობესების სამოქმედო გეგმა; მამაკაცთა ჯანმრთელობისა და კეთილდღეობის სტრატეგია; ინვაზიური კოღოებისა და გადამტანებით გამოწვეული ხელახლა აღმოცენებული დაავადებების 2014-2020 წწ რეგიონული ჩარჩო-დოკუმენტის განხორციელების მდგომარეობა, ვაქცინაციის 2015-2020 სამოქმედო გეგმა;  „ქვეყნები ყურადღების ცენტრში“ - დოკუმენტი ევროპის რეგიონის ქვეყნებში ჯანმოს ოფისების სტრატეგიული როლის თაობაზე; 2020-2021წწ პროგრამული ბიუჯეტი და მისი რეგიონული პერსპექტივები; ჯანმრთელობის მსოფლიო ორგანიზაციის რეფორმის გავლენა ევროპის რეგიონზე; არასახელმწიფო ორგანიზაციების აკრედიტაციის საკითხი;  არაგადამდებ დაავადებებზე ესპანეთში 16-18 აპრილს და ჯანდაცვის სისტემებზე ტალინში 13-14 ივნისს ჩატარებული ორი მაღალი დონის შეხვედრის შედეგები და სხვ.
მოხსენებულ იქნა ევროპის რეგიონში შემუშავებული სტრატეგიული დოკუმენტების განხორციელების ანგარიშები შემდეგი კატეგორიების მიხედვით: 1. გადამდები დაავადებები (ტუბერკულოზის 2016-2020 სამოქმედო გეგმა); 2. არაგადამდები დაავადებები (ფიზიკური განვითარების 2016-2025 წწ. სტრატეგია; თამბაქოს კონტროლის ჩარჩო კონვენციის განხორციელების ხელშეწყობის 2015-2025 საგზაო რუკა; არაგადამდები დაავადებების პრევენციისა და კონტროლის სამოქმედო გეგმა);  3. სიცოცხლის მანძილზე ჯანმრთელობის ხელშეწყობა (ინვესტირება ბავშვებში: ბავშვებისა და მოზარდების ჯანმრთელობის 2015-2020 სტრატეგია და ბავშვების მიმართ არასათანადო მოპყრობის პრევენციის 2015-2020 სამოქმედო გეგმა; ლტოლვილებისა და მიგრანტთა ჯანრთელობის სტრატეგია და სამოქმედო გეგმა; ევროპის გარემოსა და ჯანმრთლობის პროცესის განხორციელება); 4. ჯანდაცვის სისტემები (მტკიცებულებების, ინფორმაციისა და კვლევების გამოყენების გაძლიერება პოლიტიკური გადაწყვეტილების მიღების პროცესის გაუმჯობესებისათვის); 5. მზაობა, ზედამხედველობა და რეაგირება (ანტიბიოტიკებზე რეზისტენტობის სტრატეგიული სამოქმედო გეგმა); 6. კორპორატიული სერვისები და მხარდაჭერის ფუნქცია (შესაბამისობა და აუდიტი; გეოგრაფიულად დაშორებული ოფისების მუშაობა; ჯანმოს ევროპის რეგიონული ოფისის მმართველობა); 7. ურთიერთმკვეთი საკითხები (ჯანმრთელობა 2020-ის განხორციელება, ინდიკატორების მიხედვით).
[bookmark: _GoBack]სესიაზე გაიმართა ჯანმრთელობის მსოფლიო ორგანიზაციის ორგანოებსა და კომიტეტში ნომინირებულ პირთა წარდგენა და არჩევნები. კერძოდ, ორი ახალი წევრის (ავსტრია და ტაჯიკეთი) წარდგენა აღმასრულებელ საბჭოში, რომელშიც საქართველო არჩეულია 2017-2020 წწ ვადით და წარმოდგენილია ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრით; 6 წევრი არჩეულ იქნა რეგიონულ შეფასებით ჯგუფში (ესტონეთი, გერმანია, ყაზახეთი, ნიდერლანდები, სლოვაკეთი, სლოვენია); ხოლო 4 ახალი წევრის არჩევით (ხორვატია, პოლონეთი, მოლდოვას რესპუბლიკა, რუსეთის ფედერაცია) რეგიონულმა კომიტეტმა დაამტკიცა მუდმივმოქმედი კომიტეტის მომდევნო - 26-ე მოწვევის შემადგენლობა, რომელშიც საქართველო, როგორც ევროპის რეგიონული კომიტეტის 68-ე სესიის აღმასრულებელი პრეზიდენტი, 1 წლის განმავლობაში დამკვირვებლის სტატუსით მიიღებს მონაწილეობას (პირველი სხდომა სესიის ფარგლებში, 20 სექტემბერს გაიმართა). 
აღსანიშნავია, რომ რეგიონულ კიმიტეტზე ტროპიკული დაავადებების კვლევებისა და სწავლების სპეციალური პროგრამის საკოორდინაციო საბჭოში 4 წლის ვადით არჩეულ იქნა დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორის მოადგილე მეცნიერების დარგში - ბატონი პაატა იმნაძე. 



